
BILBOKO HIRI PLANOAREN IRUZKINA

0 – Sarrera: Bilbo haran estu baten, erliebe altuen artean sartuta kokatzen da, longitudinalki harana unitate banatuetan konpartimentatzen duten zenbait estunune dituena. Anplitude handienetako zonalde baten, Artxanda eta Arraiz mendien artean (3,4 Km), segidako zabalguneetan sortutako Bilbo finkatzen da.
Ikus daitekeen bezala, Bilboko hiriko planoa plano konplexua da, historia luzea daukaten hiriei dagokien bezala.

1- Kasko zaharraren analisia

-  Kokapena

-  Situazioa

-  Planoa

Poblazioaren hasierako nukleoa, dirudienez Nerbioiko ezkerreko ibaiertzean zegoen, Bilbao “La Vieja”-n, baina hiri bezala aintzat hartu zenean, Bizkaiko Jaunak, Diego Lopez de Harok dokumentua emanda, 1300eko Ekainak 15ean, fundazioa “Bilbo, Begoñako partean” egiten zela zehazten zen. Udal mugartea Begoñatik Deustura joaten zen Zamudioko parte bat hartuta.

Bilboko kokapenaren ezaugarrietako bat, Nerbioi-Ibaizabal bokaleko ertz batean kokatzen dela, itsas portuko izaera lortuz da. Bere kokapenak, penitsulako eta Europako iparraldeko (Inglaterra, Flandes, Iparraldeko Itsasoa) beste portu batzuen artean sortutako itsas trafikoarengatik inguruneko beste portu batzuekin leihatzera behartzen du. Horrela, bere fundaziotik, Bermioko aurkari segurua izan zen, Bermio garrantzia galtzen joatera behartuz. Bilbok, bere portuan, merkatari burgotarrek Flandesera bidalitako artile gaztelarraren trafikoa zentralizatu zuen.
Bilbo Zaharra lur-zatiketa uniforme eta hiru kaleetako (Somera, Artekale, Tenderia) marraketaz, bakoitzak bere kantoiekin eta IE-an harresi partzialaz osatua jaio zen, mendebaldean ibaia defentsa natural gisa baitzegoen. San Antoneko zubiak, hegoaldean, Bilbao la Viejarekin komunikatzen zuen. Gaur egungo Erriberako plaza kai gunea zen, eta plaza natural modura zebilen espazio zabal bakarra. Iparraldean Santiagoko katedrala zegoen, Zamudioko portalarekin (Zamudiora zihoan bidera zuzentzeagatik) eta harresitik kanpo San Nikolaseko eliza. Ibaia hareatzetan sartzen zen, ibaiak Bilbo ia guztiz inguratzen zuelarik.
1442.ean harresidun zonaldea taxuera itxiko kale estuez betetzen zuten zazpi kaleak eraikita zeuden. 

 XVI. mendean, Frantziara burdin eta Flandesera artile exportazioek aberastuta, Bilbo hiri aktibo eta oparoa zen. Bere poblazioak hazkunde handia zeukan, Ipar norabidean lehenengo hedapena egitera behartuko zuena, San Nikolaserantz, Udaletxea bezalako eraikin berriak eraikiz, gaur egungo San Anton (plaza zaharra) ondoan kokatuko zena. Harresia dorretxez beteko zen.

XVII mendea geroztik, hiria harresien inguruan haziz joango da, errondak, Erribera eta Areatzako zabalguneak sortuz eta Ipar eta Mendebalderantz egitura erradiala konfiguratuz,.
XVIII. mendean zehar, Paseo Volantineko zonalde egokitzen da eta Areatzako zuhaiztia landatzen da zonalde hau biztanleentzako atseden gune bezala egokituz. Mende honetan harresiaren azkenengo zatia bota zen, Plaza Zaharretik Barrenkal Barrenera zihoana, zonalde hau gaur egun ezagutzen dugun modua utziz. Mendearen bukaeran, leku gabeziari aurre egiteko, burgesia komertzialak plan ezberdinak bultzatu zituen. Horrela sortu zen Loredo Plana, orubeak hobeto aprobetzatzea eta etxebizitzen kalitatea hobetzea bilatzen zuena. Horretarako hiru altuera lortu arte eraiki daitekeela erreglamentazen da, XIX. mendearen hasiera arte eraikituko ez den Plaza Berria proiektatzen da, hala nola ur hornikuntza hobetzeko lan ezberdinak egiten dira eta gremioak kaleka batzen dira.
XIX.mendearen hasieran, leku gabezia dela eta, Nerbioiko beste ertzean jartzen da begirada, eta inguruko elizateetan (Abando, Deusto), arazoak ekarriko dituena.

2- Zabaltzea

-  Zergatiak

-  Area ezberdinak

Hiriaren, zikinkeriaren eta pilatzearen etengabeko hazkundearen aurrean, XIX. mendeak Alde Zaharraren gainbehera ezagutu zuen. Guzti hau, industrializazioaren gorakada eta hiri finantziero, industrial eta merkatari bezala daukan garrantziaren hazkundearekin bat dator.  Zabaltze berri baterako plan ezberdinak daude: Sivestre Perezena, Abandon Puerto de la Paz delako planeatzen duena; Amado Lazarorena dentsitate baxuko Bilbo utopikoa planeatzen duena. Argia ikusiko zuen proiektua Alzola, Achucarro eta Hoffmeyerrena izan zen, 1876.ean onartua.
Bilboko ibaihertzeko beste aldera jausia eman zuen, Abandoko elizatearen lurraldean planteamendu ortogonal eta radial (Europan modan zegoena: Haussman Paris) mixtoa ezarriz, lurraldearen topografiara egokituz. Bilbok Abando 1890.ean anexionatu zuen, Bilboko prozesu anexionatzaileari hasiera emanez.
Hauek burgesia bilbotarraren gorakadako urteak dira, merkataritzak eta burdinaren explotazioak aberastua dagoena. Industrial bihurtzen ari da eta eraman nahi duen bizitza estiloarekin bat datozen etxebizitzak eta plazak eraiki nahi ditu.
3- Periferia
Bilboko hazkunde ekonomikoa bere ingurunea baldintzatzen eta Bilbo Handiaren oinarriak sortzen hasi zen, Iparraldeko azalera metropolitanorik garrantzitsuena. XX.mendearen hasierarako eremu ekonomikoa artikulatzea ahalbidetzen duten infraestrukturak eraikiak egon ziren: Triano-ko mehatzaritza trena (1865), Ezkerraldeko bidaiari trena (1888), Areeta-Plentzia trena (1896). Portua, Churrucaren proiektuaren arabera, dragatua izan zen eta bere kaiak handituak (1878-1906). Industria siderurgikoa urte hauetan garatzen joan zen ere, merkataritza eta finantza erakundeen sare hertsia sortzen zen bitartean: Merkataritzako ganbara (1886), Burtsa (1890), Aurora eta Polar aseguru konpainiak (1890), Bilboko Bankua indartu zen eta 1901.ean Bizkaiko bankua sortu zen, beste banku batzuen artean.

Hazkunde ekonomiko ikusgarri honek Espainia osoko jendea erakarri zuen, langileentzako etxebizitzak eraikitzera behartuz. Horrela Rekaldeberrin eta Iralabarrin lehenengo langileri auzoak agertu ziren.

XX. mendearekin Bilbo eta Bilbo Handiko zonakatze soziala hasten da. Finantza burgesia industrial handiak Getxora jausia egin du, Neguri sortuz, eta Bilbon behin betiko dibortzioa ematen da gainbeheran jarraitzen duen Alde Zaharra eta Zabalgune berriaren artean, non erdi-goi mailako burgesia bizi den. Alde Zaharraren jarraiapena ikusita, Udaletxea gaur egungo tokira mugi zen.

Bitartean, Ezkerraldea area industrial eta langile bezala itxuratzen da, poblazioaren urteko hazkundea %3,8a izanik (Barakaldo, Sestao, Portugalete, Santurtzi).
Hazkunde geldiezin honen aurrean, Bilbok Begoña eta Deustuko elizateak anexionatu zituen (1924). Urte hauetan printzipio higienistak kontutan hartzen zituzten hirigintza kontzeptu berriak aplikatzen hasten da. Horrela, Ciudad Jardin eta Zurbaranbarri Artxanda mendiaren magalean, edo Torreurizar auzo langileen eredu bezala sortzen dira.
Gerrate zibila eta gero, Bilbok bere Lehen Hiri Ordenazioko Plan Orokorra ezagutzen du, non Bilbo beste 21 udalekin batera Bilbo Handi metropolitarra bezala ezagutarazten den. 1947.ean Bilbo Handiko Erakunde Administratiboa sortzen da, eskualde osoko planeamendua kudeatuko duena, Derio, Sondika, Loiu eta Zamudio barne hartuz.

Gerra-osteko urteetan, etxebizitzaren eskasia dela eta, San Inazioko auzoa Deutuko iabrrean eraikitzen da ekimen ofizialarekin. Eredu auzo bezala planteatu nahi da, plano ortogonal zehatza jarraituz, eta kirol gune propioarekin. Hazkundeko urteetan hirigunea asetu egiten da eta langileei ostatu emateko, periferian mendien maldetan gora egiten duten auzoak eraikitzen dira: Ibarrekolanda, Santutxu, Rekaldeberri. Poblazio txabolista birkokatzeko Otxarkoaga sortzen da.
1960 eta 1975 bitartean Area Metropolitano Handi kontzeptuan sakontzen da hurrengoak bezalako infraestruktura handiak sortuz: La Salve-ko zubia, Rontegiko zubia eta Bilbo-Behobia autopista (A-8).

1960 eta 1970 ko hamarkadek zonifikazio zehatza erakusten dute:

· Alde Zaharra 1983.eko uholdeak arte gainbehera jarraia jasaten duen merkatal eta egoitzalde zonaldea.

· Bilbao La Vieja eta San Frantzizko eta Las Cortes-ko auzoak, poblazio marjinala hartzen duen degradazio handiko zonaldea.
· Abando, luxuko egoitzaldea, Gran Via finantziar eta marktari ardatz gisa duelarik.

· Indautxu egoitzaldea eta merkataritza zonaldea.

· Ibaiaren inguruan portuko aparamenak eta Portugaleteko trenaren bidea egokitzen dira zonalde industriala sortuz eta hiriari kutsu degradatua emanez.

· Hirigune honen inguruan, topografiara egokitzen den periferia, baxu-erdi klaseko auzoez osatuta.

Ibaiaren ezkerraldeko ertzea IM norabiodean jarraituz, SanMames-Basurtoko zonaldea aurkitzen da, non Basurtoko Hospitalea, Injenieri Eskola, Erakusketa Azoka eta Santa Casa de Misericordia kokatzen diren, ekipamendu anitzeko zonaldean. Eskuinaldeko hertzetik, Deustorantz, izen bereko kanalarekin, Bilboko portu handia hiriaren bihotzeraino luzatzen da, non gruak, itsashontzi handiak eta kontenedoreak hiriko ohizko paisaia osatzen duten.
Planoan ikusten den hiria sinbiosi estuan dago alboko herriekin: Galdakotik Abraraino Santurtzi eta Getxorekin Bilbo motor giza daukan konurbazio handia sortzen da.

Bilbok dauzkan arazoak aglomerazioa, beharrezko ekipamenduak lortzeko lursoru urbanizagarriaren eskazia, eta kaos urbanistikoa dira. Kaos honek topografia eta hiriaren razionaltasun sozial gabeko hazkunde handia ditu faktore nagusi gisa.

1973ko krisia eta gero, Bilbok mundu mailan mirestua den birmoldaketa arkitektoniko eta funtzionala jasan zuen.

Desindustrializazio eta hirian sakabanaturik gelditu ziren ruina industrial guztiak eta gero, Bilbo Metropolitarra Birgaitzeko Plan Estrategikoa martxan jarri zen (1989). Plan hau Bizkaiko Aldundia eta Eusko Jaurlaritzaren kooperaziotik eratorri zen. Plan honen inguruan Bilbao Metropoli-30 edo Bilbao Ria 2000-n sartuta bukatuko duten proiektuak sortu ziren. Birgaipen plan hauei pisu handiagoa emateko, erakunde nagusiek (Udaletxea, Diputazioa, Eusko Jaurlaritza) eta  Bizkaiko Labe Garaiak, Portuaren Lanen Batzarra, BBV, BBK eta Merkataritza Ganbara barne, parte hartzen duten erakunde antzekoa sortzen da.
Bilbo zerbitzu hirian birmoldatzeko ardatzak hauek dira:

· Ezkerraldea, Santurtzitik, Basauri eta Plentzia lotukodituen lurazpiko tren baten eraikuntza.
· Bilboko portuaren handikuntza Zierbanako Punta Lucer-ko kaiekin.

· Bilboko aireportuaren handikuntza

· Kantabrikoko autobiari bultzada ematea.

· Txorierri eta Uribe Kostarantz desbiapenak.

· Abaindoibarraren ingurunearen berreskurapena

· Guggenheim museoaren proiektua

· EuskaldunaJauregia

· Erakusketa Azoka Barakaldora mugitzea (BEC)

· Zorrozaurreko penintsularen berreskurapena etxebizitzak, kultura (Euskal Unibertsitateko fakultateak) eta aisi instalazioak eraikitzeko.

· Olabeagatik Sestaora doan zonaldearen berreskurapena

Proiektu hauetatik, geihenakegin dira edo martxan daude. Bilboko berregituraketa hau egiten zen bitartean, errekonbertsio industriala egiten ari zen ere. Honek Bilboko puntako industriak izandakoen itxiera suposatzen zuen. Ehun industrial berria sortzeko, hirugarren reboluzio industrialaren teknologia berriekin bat datorrena, eta Eusko Jaurlaritzak bultzatuta, Zamudioko Teknologi Parkea eraiki zen (Espainiako lehenengoa), industria berritzaileak bere baitan hartzen zuena. Guzti honek, Bilbo berri bat ekarri du.
Hirigunean, eraikin ugari berritu dira,eta berriekbalio arkitektonikoa gehitzen saiatzen dira. Kutsadura eta trafikoaren erginak arintzeko, kale asko peatonal bihurtu dira, hiria hiritarrei bueltatuz.

Periferia edo hiriaren auzoetako urbanizazioari dagokionez, planteamendu eta razionalizazio hobea ematen ari zaie, ekipamendu kolektibo onak dituzten auzoak sortuz: Txurdinaga, San Adrian lorategiz eta bulebarrez  ondo  taxuturiko  espazio irekiak dauzkatenak, edo azkenaldi hontan trenbideen zonaldea ordezkatu duen Ametzola, edo Mirabilla, parke eta aisialdi zonalde ugari dituzten auzo modelikoetan bihurtzen ari direnak.

Hiriaren inguruan komunikabide berrietatik joan daitekeen serbitzu gune handiak sortu dira: Bilbondo, Max Center, Artea, Megapark, etab.Ez diote zerbitzua hiriari bakarrik eskaintzen, baizik eta zonalde osoari.

Gaur egun Bilbok bbiztanleria galtzen du, bere inguruko udalek irabazten duten bitartean: Getxo, Berango, Sopelana, Gorliz eta Mungiaraino.Bilbo Handiaren asetasunak eta lur eraikigarriaren eskasiak, ikerketa eta ondorio ezberdinak sortu dute. Metra-Seis txostenak, Hiri Ordenazio planari ekitzerakoan 1975.ean, Bilbo Handiaren deskongestioa premiazko konponbide garrantzitsu bezala erakusten du, probintziako beste eskualde batzuk urbanizatuz, lurzoru urbanizgarriko erreserba handiagoak dituztenak. Ferrer Regalesek, ordea, Bilbo Handiaren arazoa erregionalizatzearen aldekoa da, eta Martin Mateok, “Bilbo Handiari Stop” sloganaren aurrean, “Iparraldeko Metropoliari bide librea” slogana proposatu behar dela pentsatzen du.

